
					Prawfddarllenwyd y dudalen hon
	
Gwna ol'dy arswydol saeth

Ar ymenydd Mormoniaeth.



'Siga siol eulunaddoliaeth—aflan,

Cau weflau paganiaeth,

Tyna Fahometaniaeth—llawn dirdra,

I'r llawr, a chwala'r hell or'chwyliaeth.



Wed'yn, prysura'n ddioedi—adref,

I edrych o ddifri

Oes gwallau'n bod i'w nodi

Yn ffurfiau dy demlau di.



Ac os oes, mae'n bryd casâu

Pob rhithiawl ddreigiawl ddrygau.



Diwygia, bydd fyw'n gym'dogawl—rwyddwych,

Ar roddion gwirfoddawl,

Hyn-a-hyn, heb honi hawl,—trwy orthrwm,

I doll a degwm, mewn dull daeogawl.



Santeiddiach, burach bob awr—bo'r Eglwys,

Heb beryglon dirfawr,

Yn addfwyn a chynnyddfawr,

Mewn hedd ac amynedd mawr.








RICHARD COBDEN, YSW., A.S.




	
COBDEN sy'n addien Seneddwr—gonest,

Ac uniawn ddiwygiwr,

Dewr addas ymadroddwr,

Pwyllawg a mygedawg wr.

